1 Itsastarrak elkartea eta Pasaia Musikalek utzitako argazkia

EUSKARA ETA LAU ERREGELA ARITMETIKOAK' 8

"Pasaiako Udalak eguneko txanda betetzeko Udaltzaina behar du, soldata 2.800 peze-
ta urteko izango da, eta hautagaiek lau erregela aritmetikoak eta euskara ezagutu be- _.
har dituzte." Deialdi hau, noski, ez da gaur egungoa, 1929ko udal akta batean aurki-
tutakoa baizik. Euskara ezagutu beharrak argi adierazten digu garai hartako jende
gehienak euskaraz hitz egiten zuela gure herrian. Beste baldintzari dagokioenez, hau
da, lau erregela aritmetikoak jakitearen beharra, lan munduan gertatu den aldaketa
izugarriaren adibide aparta bezala ikus daiteke. Gaur egun, udaltzaina edo beste edo-
zein postu betetzeko hautaketa-probetan, gai-zerrenda luzea ikasi behar da: legedi
orokorra, zirkulazio legedia e.a. Proba honetara lau pertsona aurkeztu ziren, eta ez
zuten denek proba gainditu. BORDAUNDI




burujabetza bidean
en el camino de la soberania

gure kultura

ardura politikoa
por nuestra cultura

por responsabilidad politica

koherentzia
por coherencia

ziurtasuna
por seguridad

demokrazia
por la democracia

gure ekonomia
por nuestra economia

askatasuna
por la libertad

heldutasuna
por la madurez

duintasuna
por dignidad

bakea
por la paz

herri honen etorkizun askea
por el futuro en libertad de este pueblo

abstentzioqa !

aurkezpena

- LABURREAN

Brankazaleei

Ihauteritako giroan murgildurik izango gara

herrian Brankako zenbaki berri honek argia
ikusten  duenerako. Kaldereroak han-
hemenka izan ditugu aurten gure herritik
ihauteri festaren etorrera kantuz iragartzen.

Brankan hungariatik ~ bertaratutakoei

zabaldutako mezuari erreparatu nahi izan
diogu, beraiek Pasaiatik igarotzean sortutako
giroaz gain, ihauterietarako herriko elkarteek
prestatutako egitarauei so eginez.

Mozorroen jaiak , bestelako gaietarako tartea ;=; “‘“'_lt' X

=\

ere utzi digu. Oraingoan, lonjako - any -

3 -y L]

egunerokotasunaren berri eman nahi izan VTS, S

6-13. BARRUTIZ
BARRUTI

14. ERREPORTAJEA

Pasaiako arrandegi handienean

18. KALE-INKESTA

Erreala 2. mailara jaitsiko da?
20. KIROLAK
22 ELKARRIZKETA

Pirenan ere pasaiatar bat

25. KULTUR AGENDA

dizuegu, gure herriko txoko honetan lanean

dihardutenen testigantza jasoz.

Oscar antxotarrarekin izandako elkarrizketan,
Pirena lasterketaren inguruko gorabeherak
ezagutuko dituzue.

Hauek guztiak eta beste asko, Brankako 3.

zenbaki honetako gaiak.

-Batxilergo teknologikoa -Soldadura eta

GOI-MAILAKO LANBIDE HEZIKETAKO BERARIAZKO -Osasun eta Natur Galdaragintza garapena
Zientzien Batxilergoa -Laborategia

INSTITUTUA :

-A eta D ereduak -Karrozeria

DON BOSCO -Ibilgailuen
elektromekanika

-Hotz klimatizazio eta
bero ekoizpen

mantenimendua

San Markos errepidea z/g posta kutxatila 101, 20100 Errenteria
tel. 943 51 04 50/4/8 fax 943 52 92 20
WEB:http//www.donbosco.hezitek.net

E-mail:iefps@donbosco.hezitek.net mamtamimensya

P HSAOL ERDI-MAILAKO GOI-MAILAKO
D B m a’ BATXILERGOAK HEZIKETARAKO HEZIKETARAKO
ZIKLOAK ZIKLOAK
-Produktu elektronikoen

-Analisi eta kontrola
-Ekipo industrialen

-Metal eraikuntzak
-Prozesu eta eraikin
instalazioetako muntaia
instalazioen muntaia eta | eta mantenimendua

telefono
interesgarriak

UDAL ZERBITZUAK

Gizarte zerbitzuak:
943391187

Kultura, euskara eta gazteria:
943400108

Idazkaritza:

943344140

Dirubilketa:

943522150/4
Kontuhartzailetza:

943344157

Diruzaintza:

943344153

Hirigintza:

943344224

Udaltzaingoa:

943400000

Obrak eta zerbitzuak:
943393693

Antxoko Udal Liburutegia:
943515737

Trintxerpeko Udal Liburutegia:
943401053

San Pedroko Udal Liburutegia:
943399348

Pasaia Musikal Udal Fundazioa:
943396055

LARRIALDIAK
DYA:
943521557
Gurutze Gorria:
943511605

BAILARAKO EUSKARAZKO
KOMUNIKABIDEAK
Lau haizetera:
943341048

Orratx:

943519144

Branka:

943341045

Oarso Telebista:
943493818/19
Oiartzun Irratia:
943493711

interneteko
helbideak

EUSKARA

Elhuyar:

www.elhuyar.com

Argia:

www.argia.com

UZEL:

www.uzei.com

IVAP/HAEE:

Www.ivap.com

UPV/EHU

www.ehu.es

Udako Euskal Unibertsitatea
WWW.ueu.org

Euskal Herrian euskaraz
http://www.geocities.com/capi-
tolHill/7012/

EUSKARA TALDEAK

Gerdiaga elkartea
http://www.eusnet.org/partai-
de/gerediaga/home.htm
Bagera
http://www.jalgi.com/topagu-
nea/bagera

BILATZAILEAK
www.jalgi.com
www.eibar.org/aurki

INSTITUZIOAK

Arabako foru aldundia
http://www.alava.net
Bizkaiko foru aldundia
http://www.bizkaia.net
Gipuzkoako foru aldundia
http://www.gipuzkoa.net
Nafarroako foru aldundia
http://www.cfnavarra.es
Eusko Jaurlaritza
http://euskadi.net

BOPV
http://www.euskadi.net/bopv
Emakunde
http://www.emakunde.es

Goardiako
farmaziak

Martxoaren 8an: M?Lourdes
Martinez Lagos. San Juan kalea
22. Pasaia Donibane. Telefonoa:
943 514645

Martxoaren 11an: M?Teresa Ve-
ga Gure Zumardia 27. Pasai An-
txo. Telefonoa: 943 512349
Martxoaren 15ean: Ana Isabel
Sancho. Blas de Lezo 11. Pasai
Antxo. Telefonoa: 943 510545
Martxoaren 19an: Ignacio Orma-
zabal. Eskalantegi 32. Pasai An-
txo. Telefonoa: 943 510781
Martxoaren 29an: M?Lourdes
Martinez Lagos. San Juan kalea
22. Pasaia Donibane. Telefonoa:
943 514645

Martxoaren 31an: M?Teresa Ve-
ga Gure Zumardia 27. Pasai
Antxo.Telefonoa: 943 512349

besteak

Apirilean, zehazten diren egun
hauetan jasoko dira altzari
zaharrak:

Trintxerpen, apirilaren 3an.
San Pedron, apirilaren 4an.
Pasai Antxon, apirilaren Sean.
Donibanen, apirilaren 6an.

Z Zdltez moztu

BRANKA ALDIZKARIKO
ERREDAKZIOAREN OHARRA

Begi aurrean duzun hau
zure hitzak jasotzeko
Brankak eskaintzen dizun
lekua da. Zuen guztien
gutunak jasotzeko irrikan
gaude; kezkak, txaloak,
kritikak, iradokizunak...
den-denak izango du le-
kua gure postontzi potto-
lo honetan. Beraz, anima
zaitezte, eta gehiago pen-
tsatu gabe igorri zuen es-
kutitzak kontrazalean
ageri zaizuen helbidera.
Laister arte.

Animaliak eduki eta
babesteko udal
ordenantza

Joan den azaroaren 29ko Udal Plenoak animaliak
eduki eta babestea arautzen duen hasiera bateko Udal
Ordenantza onartu zuen, non, besteak beste, ondoko
testua azaltzen den:

"Txakurrak  lepokoarekin, uhalarekin eta
muturrekoarekin lotuta ibili beharko dira bide
publikoetan eta pertsonak dabiltzan gainerako leku
guztietan."

Ordenantza honen aurrean, potentzialki arriskutsuak
diren Animaliak Edukitzeko Erregimen Juridikori buruz
50/1999 Legeko ZIOEN AZALPENAK honakoa dio:
"Txakurren arriskugarritasuna ingurune-faktoreen
bidezkoa, faktore genetikoen bidezkoa edota
indibiduo batzuekin egin den hautaketa bidezkoa izan
daitekeela kontsideratzea da. Kontuan eduki gabe
arraza, mestizajea, espreski erasorako, borrokarako eta
hirugarren batzuei kalte egiteko bereziki; hautatu eta
heziak izatea. Honela bada, subjektiboki "arriskutsu"
bezala kataloga daitezkeen arrazako txakurrak guztiz
egokiak dira pertsonen artean, gainerako animalien
artean eta baita kidekoen artean ere era baketsuan
bizitzeko, portaera-jarraibide egokiak erakusten
bazaizkie eta beren hazkuntzan hautaketa egiterakoan
helburutzat beren portaera agresiboa ahalik eta
gehien murriztea izanez gero."

Gune honetako udalen artean (Donostia, Orereta-
Errenteria, Irun...), Pasaia da muturrekoaren
derrigorrezko erabilpena ezartzen duen Udal bakarra.

Beraz, gu, muturrekoaren erabilpena nahitaezkoa
izatearen aurka gaude, potentzialki; arriskutsuak diren
Animaliak Edukitzeko Erregimen Juridikoaz, 50/1999
Legeak arautzen duen edukitzeko animalientzat izan
ezik. Eta ordenantza hau egokitua izan dadin
sinadurak jasotzen ari gara. -

MANOLI BARRENETXEA BLANCO

herriko bazterrak

Euskara eta estropa-
den maitale izateaga-
tik aski ezaguna da

Florentino Legorburu.
69 urteko sanjuandar
honen eskuetan base-
rria eta itsasoarekin
estuki lotutako bizitza
osoa islatzen den bi-
tartean, bere irribarra-
ren atzean, berriz, ga-
rai bateko hamaika istorio eta pasadizo gordetzen di-
ra, guztiak kontatzea eta en-tzutea merezi dutenak.

Jaiotzaz baserritarra, baina bihotzean itsasoa
daramazu?

Harrokahandieta baserrian jaiotakoa naiz, baina
betidanik itsasoarekiko, eta bereziki estropadekiko za-
letasuna izan dut. Haurra nintzenean makil bat lurpe-
ratu, erdialdetik honi beste bat lotu, eta lurrean ese-
rita arraunketa egiten nuela amesten nuen.

Eta ametsa egi bihurtu zitzaizun, ezta?
Txikitatik hasi eta 40 urtetan egon nintzen arrau-
nean, lehenik bateletan eta gero traineruetan; tosta
guztiak probatu ditut. Garai hura guztiz desberdina
zen. Estropadak hasi baino hilabete bat lehenago has-
ten ginen entrenatzen. Askotan goizaldeko 6etan iza-
ten genituen entrenamenduak, eta hauek bukatuta,
korrika lanera joaten ginen.

Arraunlaria izan zinen sasoitik zein da gorde-
tzen duzun oroitzapenik onena eta latzena?

Izatez asko dira, baina bereziki hiru azpimarratuko
nituzke. Lehena Tolosan , bateletan lortutako garaipe-
na. Bigarrena, 1956an traineruetan irabazitako Kon-
txako bandera , eta hirugarrena Espainiako lehiaketan
[parte hartu genuenean. Latzena berriz, 1958. urteko
Kontxako bandera, marka hautsi arren, bandera etxe-
ra ekarri ezin izan genuenean. Lehenengo estropadan
Oriok irabazi zuen, eta bigarrenean, berriz, geuk, mar-
kak hautsiz gainera (20:46). Hala ere, bost segun-
duengatik ez genuen garaipena lortu, eta bandera
Oriora joan zen.

Markak hausteko lan gogorra egin behar iza-
ten zenutela esaten da?

Asko, gainera. Kontuan izan behar da garai hartan
traineruak 400 kilo pisatzen zuela, eta arraun bakoi-
tzak 4 kilo. Paladak eman ahal izateko tibortan, hau
da arrauna heltzen den tokian, beruna jartzen ge-
nuen. Fta are gehiago, itsaso leunean baino trapaiare-
kin ibiltzea gustukoago genuen.

Arraunean bezala sarea josten ere oso azka-
rmra izan zarela uste dut?

Hala beharko, sarea jostea ogibide bainuen. Itsaso-
arekiko lotura zuen zerbaitetan lan egin behar nuela
argi nuen eta urteak eman ditut Pasaiako kaian sareal
josten, edo Luzuriaga enpresan matxuak egiten . Itsa-
soko ur gaziaren usaina oso berezia da niretzat.

Hala ere, baserriko eginbeharrak ezin ahaztu?

Ahuntzak eta ardiak mendira eraman, barazkiakl
landatu, baserriko lanak egin, .....kalean jostorratza etal
baserrian aizturra izan dira nire lan-tresnak, bata utzil
eta bestea hartu. Orain baratzean egiten dut lan soi-
lik.

Lan handia egin arren, beti umoretsu eta
abesten ikusi zaitugu.

Umorea falta bada, akabo. Eta abestea gustokoa|
dut o0so, bertsoak batez ere. Lehen herriko sagardotegi|
eta tabernetan asko abesten zen, giro izugarria sortzen|
zen gau partean, eta ni beti saltsa horretan.

Olentzeroa zarela, zeini emango zenioke)
opari ederrena?

Jose Ramon Sistiagari, herriaren alde lan handia
egiten duelako . Beti laguntzeko eta gauzak antolatze-
ko prest dagoen gizona da; hau bai dela saltsa guz
tien perrejila . Omenaldi bat egin beharko lioke he-
rriak.

Omenaldiak aipatzen dituzula, zuk zurea jaso
duzu dagoeneko, euskararen alde egindako la-
narengatik. Nolakoa izan zen?

Inoiz ahaztuko ez dudan omenaldi berezia egin|
zidan AFK-k iaz. Afaria eta opari berezi ugari jaso ni-
tuen , eta hau gutxi izango ez balitz, "euskararen mai-
talea" izanpetu zidaten, ohore bat benetan.

Euskara eta herria bultzatzeko zer egin be-
harko litzateke zure ustez?

Donibanen euskararen egoera lotsagarria da. Penal
handia ematen dit gure hizkuntza atzean uztea, eta
euskararen ordez gaztelera ametitzea. Herriari dago-
kionez, gauza ugari egingo nituzke, izan ere lurperatu-
ta baitago. Bideak, mendiak,... konpondu; zerrenda
0so luzea da.

Eta zuri dagokizunez zer gelditzen zaizu egite-
ko, zein da zure ametsa?

Gaztea izango banintz, Utrixan , lehen Yola dei-
tzen genion horretan, arraunean ibiltzea. Baina adi-
nak eta nire belaunek ez didate ametsa honi heltzen|
uzten. Beste batean izango da, seguru.

LUIS M* LABOA

Puntaseko paseabidea

Nahiko ahaztuak daude gure herriko bazterrak. Adibide nagusi bat
Puntaseko ibilbide edo paseabidea daukagu. Berez zoragarria, gaur egun,
zeharo utzita agertzen zaigu: karretera zuloz beterik, argiteriarik ez dago,
lur-jauziak gertatzen direnean ez dira ez harria ez lokatza edo lurra
jasotzen. Udalarena dela, Portuarena dela, ez da inoiz ezer egiten.

Argazkian argi agertzen den bezala, Atalaia azpian gertatutako lur-
jauzia, erorketa egunean bezalaxe dago, agian argiteriaren postea zerbait

okertuxeago.

Txistulariak
Donibanen

Orain dela egun batzuk
Donibanen txistulari-talde bat
martxan jarri dela jakin dugu.
Donibanen txistulari ugari egon
izan da, baina azken urte hauetan
hauen agerpena urritzen joan da,
egun jakinetan jotzera mugatu

direlarik. Egoeraz jabetuz,
Donibaneko hainbat txistularik
elkartzea erabaki du eta jadanik
entseatzen hasiak dira. Beraien
helburuak arruntak dira,
maiztasun batez biltzea eta
entseatzea, eta noizean behin
herrian zehar txistua jotzea, bai
egun jakinetan baita beste edozein
egunetan ere, txistuak gure
herrian presentzia handiagoa izan
dezan.

pasadizoa

Alferkeriaren aurka-
ko sendagaia

Esan didatenez, pertsonen artean bezala, asto-
en artean ba omen dira langile eta alferrak di-
renak; eta asto alferrari lan egitea tokatzen
zaionean, zama jarri orduko, etzan egiten
omen da, eta makilaz jotzea ere, alfer-alferrik
da; etzanda jarraitzen du.

Eta, Donibanen denerarik dugunez, Larrabide-
ko Joxeparen astoa halakoa omen zen. ALFE-
RRA!

Baina, esaten den bezala "arazo handietara-
ko, erremedio handiak"!!

Hau da, alferkeriaren aurkako sendagaia Flo-
rentino Legorbururen osabak erakutsi zion eta
Florentinok berak Joxeparen astoarekin proba-
tu.

Ondo probatu gainera!!

Esan behar da, sendagaiaren prestaketak lana
duela baina, pausoz pauso eginez gero, honen
eraginkortasuna ziurtaturik dago.

ERREZETA:

Osagaiak:

- Egin beharreko lana.

- Asto alferra (etzanda).

- Ondorioz, amorratzen dagoen pertsona.

- Egunkaria edo edozein papera.

- Sua.

Pausoak:

1. Egunkaria edo papera hartu.

2. Astoari isatsa altxa eta honen azpian papera
jarri (ez omen zaio erortzen).

3. Paperari su eman.

Ezer gutxi itxaron eta eragina nabarmena da.
Astoa, zamaturik, (ehun kilo bizkarrean jarrita
ere), makilarik gabe, bera bakarrik altxatzen
omen da.

Baita altxa ere astoa!!

Baina, errezeta ‘ona’ izanda, arazoren bat sor
daiteke, astoaren isatsa kiskalirik geratzen de-
lako, eta are gehiago, aberea norberarena ez
bada, ondoren nagusiari azalpenak eman be-
har bazaizkio.

Honela, Florentinoren amak (Bernardina) Jo-
xeparengana bidali zuen gertatutakoaren berri
emateko.

Honek Kristoren-Bronka espero zuela eta "on-
do egin diozu" entzun zuenean, harri eta zur
geratu zen.

Josepak etxeko astoa ezagutzen zuen eta asto-
ak sendagaiaren eraginkortasuna ederki ezagu-
tu ere!!l MARIPI ETXARRI

BARRUTIZ BARRUTI

polizoiaren
galderak

Gizakiok , data berezi-
ren bat, urte borobilen
bat edo antzeko zerbait
hurbiltzen ari zaigula
konturatu orduko bere-
hala ikusi ohi dugu
geure burua aurreikus-
pen apokaliptikoak egi-
ten. 2.000 urtea zela
eta, esaterako, ez ziren
gutxi izan munduaren
azkena bazetorrela ira-
garri zutenak eta lite-
keena da 2.050ean edo
2.100 urtean antzeko-
rik gertatzea. Galdera
zera da: 2.100 urtean
munduak leher egingo
du, ados, baina inork
esango al dit nongo or-
dutegiaren arabera? Ki-
ribati irletakoarekin
edo Alaskako ordute-
giarekin bat egingo al
du?

BURDINDEGIA
FERRETERIA

jaizkibel, 4
euskadi etorbidea, 53
tel fax 943 39 71 54
20110 TRINTXERPE

Hungariako
kaldereroak
Trintxerpen

Joan den otsailaren 12an iritsi
ziren Kkaldereroak gure barrutira.
Hungariatik bidaia luze bat egin
ostean, Trintxerpera iritsi ziren,
baina ez zuen ematen, ez, 0so
nekatuta zeudenik. Izan ere, kantu
kantari etorri ziren Ihauteriak
aurki gure artean izango direlako
berria ematera. Jende asko izan zen
larunbat  hartan  kaldereroen
etorrera ikustera hurbildu zena eta
giro ona berehala nagusitu zen.
Kaldereroen esanetan zartagiak -
eta konpontzen aritzen dira han
eta hemen. Ez dakigu hala den
hala ez, dakiguna zera da, kantari
bikainak direla eta Trintxerpeko
kaleak alaitasunez bete zituztela
egun batean baino izan ez bazen
ere. Eta hori beti da eskertzekoa.

lhauteritako
paskinen
irabazleak

Beatriz Urresti izan da Trintxer
Kulturalak jai batzordearekin batera
antolatutako lehiaketa honetako
irabazlea. Ezarritako beste mailetan
ateratako finalistak hauexek dira:
Cristina Nieto, Nestor Aguilar, Naia
Hernantes, Sara Zamarro, Andrea
Frojan eta Uxoa Eusebio.

B
Badatoz
ihauteriak!

Gainean ditugu Trintxerpeko
ihauteriak; aurten martxoaren bi-
garren asteburuan ospatuko dira.
Egitarauaren barruan bada pertso-
na asko mugitzen duen ekitaldirik:

karrozen desfilea. Honen berri
emateko, honetan diharduten ba-
tzuengana jo dugu.

GATZAGA

Aurtengo desfilerako aukeratu
duten mozorroa ez da nolanahi-
koa, 6 eta 35 urte bitarteko 93
pertsonek mairu itxura hartuko
baitute; espero dezagun Trintxer-
pe El Ejidoz ez mozorrotzea...
Musikan erreparatzen badugu, be-
rehala konturatuko gara oso mai-
ru modernoek dantzatuko dutela
gure aurrean, diskoteketan entzu-
ten den horietakoa izango baita
musika.

Elkarte honetako Silvia Cam-
pos kideak esan digunaren arabe-
ra “urteak daramatzagu parte har-
tzen Trintxerpeko ihauterietan,
aitzindari garela esan dezakegu.
Gainera gure harrobia ez da agor-
tzen; izan ere, orain dela bizpahi-
ru urtetik Pablo Eneako neska tal-
de bat aritzen da jo eta ke bai mu-
sika aukeraketan, bai dan-tzen
koreografian eta entseiuetan ere”.
Udalak orain arte egindako pape-
rari dagokionez, zera dio: “egia
esan, eskatu bai, baina beraiek be-
ren aldetik jartzea...”.

laz, Donostian atera eta karro-
zei zegokien 2. saria jaso bazuten,
1998an lehenengoa eskuratu zu-
ten. Azken hitzak mutilei eskaini
nahi dizkie: “Bai, bai, ez nuke bu-
katu nahi izango ekitaldi mota
hauetan mutilen parte hartze
urria dela esan gabe; ea anima-
tzen zareten, mutil horiek!”

FAMA

Elkarte honen desfilean 250
lagunek hartuko dute parte. Aitzi-
nako lau zibilizazioaetan oinarri-
tuko dira: egiptoarrak, indiarrak,
txinatarrak eta arabiarrak; eta on-
dorioz, lau musika-mota entzute-
ko parada ere izango dugu .

Datu hauek guztiak jasotzeko,
Oliver kidearekin hitz egin ge-
nuen. Aurreko elkarteak eta ‘Fa-
ma’k amankomunean duten
ezaugarri bat Trintxerpeko desfile-
etan duten esperientzian datza,
azken hauek ere aitzindari baitira.
Oliverrek dioenez desfileak “oso
ibiladi polita dauka Trintxerpen,
aldaparik gabekoa; antolakuntza

aldetik ez dugu inongo kexarik,
eta desfilea bera egiteko orduan,
ez da astuna egiten inolaz ere”.
Donostiako desfilean hainbat sari
jaso dituzte, hala nola, 1997an bi-
garren saria Konpartsa orokorrean
eta hirugarrena Karroza handian .
Orain dela bi urte lehenengo pos-
tua lortu zuten bi sailkapen haue-
tan.

Bukatzeko, eguraldi ona ego-
tea eta jaia norberak barneratzea
espero da elkarte honetatik. Ani-
mo bada!

THAMESIS
200 bat lagun egongo dira el-
karte honetako karroza lagun-

tzen; umeak zein helduak dira
desfileko partaideak eta ziberneti-
koz mozorrotuko dira. ‘“Thame-
sis’-ekoek ere parte hartzen dute
Donostiako ihauterietan eta hain-
bat sari eskuratu ere bai. Hamar
urte daramatzate guztira gure ka-
leak animatzen.

BOVEDA

Boveda Gazte Elkarteko lagu-
nak ere buru-belarri ari dira lane-
an desfilatzen ateratzeko. Gaia
Cervantesek idatzitako On Kixote
izango da.

Haatik, ez da On Kixote kon-
partsa honetan aterako den per-
tsonaia bakarra, berarekin batera
Tobosoko Dultzinea, Santxo Pan-
za eta honen emaztea den Teresa
ere etorriko baitira. Horretarako,
Bovedako lagunek zortzi jantzi
prestatu dituzte, lau konpartsako
neskentzat eta beste lau mutilen-

tzat.

Karrozaren diseinua, Trintxer-
peko bi margolarik, Marisa Pre-
gok eta M" Luz Etxanizek, eginda-
koa da. Bovedako lagunak oso
iaioak dira karrozak egiten, azken
urteotan sari mordoa eskuratuta-
koak bitira. Esaterako, iaz, Donos-
tiako desfilearen karrozei zego-
kien 2. Saria eskuratu zuten.

Bestalde, aipatzekoa da Bove-
da Gazte Elkarteak Ihauterietako
desfileetan ateratzen daukan es-
perientzia. Izan ere, 20 bat urte
dira Trintxerpeko ihauterietan
atertzen hasi zirenez geroztik.

EKAITZA

Ekaitza Gazte Elkartekoek
adierazi digutenez, konpartsa ho-
netan 125 lagun aterako dira.
Aurtengo Thauterietarako aukera-
tu dituzten pertsonaiak mahai
borobileko zaldunak izan dira;
beraz, Arturo erregea Trintxerpe-
ko kaleetatik ikustea ez da harri-
tzekoa izango. Karrozan mahai
borobil bat ikusi ahal izango du-
gu eta, nola ez, Excalibur ezpata
ospetsua. Ekaitza taldeko dama
zein zaldunak musika modernoa
dantzatzen ere iaioak direla froga-
tu nahi dute, baina, Erdi-Aroko
musika ere ekarriko dute badaez-
pada ere. Bestalde, aipatzekoa da
guraso talde bat ere animatu de-
la, eta desfilean parte hartzeko as-
moa dutela.

Gurekin egondako kideek ba-
zuten hainbat iritzi orokor; esate
baterako, azken aldi honetan da-
goen nagikeria ikusita, espero du-
te Donostiako desfilea ez kentzea.
Publikoa ere konparatuz gero,
Trintxerpekoa Donostiakoa baino
animosoagoa dela argi dute. Txa-
pelketa berari dagokionez, bide
ekonomikoen aurrean imagina-
zioari lehentasuna ematea nahi-
ko lukete neska-mutil hauek.

Ekitaldi hau, talde zein gizar-
te mailako ekintzatzat hartzen
dutela esan digute, oso aitzakia
ona dela lagun talde bat elkartze-
ko, alegia. Afariez soilik ez da bizi
euskalduna!

Sanpedrotarra
Bizilagun
Elkarteak bere
lehen biltzar
nagusia burutu
berri du

Sanpedrotarra auzo-elkarteak
bere lehen batzar nagusia burutu
berri du. Bilkura, iragan otsaila-
ren 25ean egin zen herriko udal
aretoan, elkartea sortu zenetik
urtebete pasa berri denean. Esan
daiteke, bi izan zirela bilera ho-
nen helburu nagusiak; batetik,
orain arte egindako lanaren azal-
pena, eta bestetik, hemendik au-
rrera jorratu beharreko lanetara-
ko proposamenak. Biltzarrerako
deia luzatzeko bazkideei iragarri-
tako informazioan ageri denez,
lau ziren hasieratik Sanpedrota-
rra auzo elkarteak beregain har-
tutako erronkak: " San Pedroko
lurralde osoan lan egitea; bizila-
gunok dugun arazoen konponbi-
deetan lankidetza bultzatzea;
beste auzo elkarteen lankide iza-
tea eta, bizilagunentzako onura-
garri diren ekintza sozialak, kul-
turalak, e.a. babestea". Hastape-
netan ezarritako helburu hauek
kontuan harturik, orain arte bu-
rututako lanaren balorazioa egin
dute. Arazoak konpontzeko bide-
an topatu dituzten zailtasunez
jabetzen dira eta, besteak beste,
aipatzen dituzte " administrazio-
aren gelditasuna arazoei kon-
ponbideak ematerako orduan;
San Pedrorako egitasmo oso ba-
ten beharra, eta Udal gobernua-

ren aldaketa ekaineko hautes-
kundeen ondoren". Zailtasunak,
zailtasun, egindako lan guztiak
merezi izan duela uste dute el-
kartekoek, izan ere, elkarrekin
lan egiteak arazoak zabaltzeko
aukera eman baitie. Halaber, bai-
kor ageri dira herriko arazoekiko
sentsibilizazioa gehitu egin dela-
ko bizilagunen artean, eta baita
gauzak aldatzeko interesa eta ba-
besa ere. Hala ere, oraindik egin
behar asko daudela uste dute, eta
horiei guztiei aurre egiteko pro-
posamenak biltzea izan zen,
hain zuzen, elkartearen urteurre-
narekin batera burututako lehen
batzar honen helbururik garran-
tzitsuena.

ELKARTEAREN SORRERA

San Pedroko auzo-elkarteak
iazko urtarrilaren 18an egin zuen
sorrera-batzarra. Auzo elkartea
osatzearen ideia, bizilagun ba-
tzuei bururatu zitzaien 1998ko
azaroan, elkartearen bidez, herri-
ko egunerokotasunean izan zi-
tezkeen arazo, bizipen edota bes-

telakoen inguruko iritzi trukake-
ta egiteko. Elkartea sortu aurre-
tik, bizilagunen artean inkesta
bat zabaltzeari ekin zioten, ho-
nen bidez, jendearen kezkak eza-
gutu eta auzo elkarte bat osatze-
ko beharra ikusten zuten edo ez
jakiteko. Inkesta honen emaitze-
tan oinarrituta, batzar bat egiten
da eta bertan bildutako bizilagu-
nek baiezkoa ematen diote auzo
elkartearen sorrerari. Hurrengo
pausua urtarrileko sorrera-batza-
rra deitzea izango zen. ‘Gure Kal-
parra’ izenarekin erregistroan,
baina bizilagunen artean Sanpe-
drotarra izenaz ezagunagoa, el-
kartea martxan jarri zen. Lehen-
dabiziko lana, beraien burua eza-
gutzera ematea izan zen, eta ho-
rretarako bilera ugari burutu zi-
tuzten herriko instituzio, alderdi
politiko, elkarte zein kuadrilekin.
Orduz geroztik, herrian dihardu-
te lanean, eta beraien err-onka
nagusia Sanpedrotarren bizi-kali-
tatea hobetzea da.

Lau urte eta ge-
ro, kaldereroak
San Pedron

Iritsi ziren kaldereroak San
Pedrora ere. Aurreko astetan

Pasaiako barruti guztietatik pa-
sa ondoren, gurera heldu ziren
Otsailaren 26an. Egun hartan
badia osoa estaltzen zuen lai-
noak, zerbait berezia gertatuko
zela iragartzen zuen.

Arratsaldeko zazpiak puntu -
puntuan herriko plazan , sua-
ren inguruan bilduta, kantatze-
ari ekin zioten Hungariako kal-
dereroek. Lapiko, burruntzali
eta pertzak konpontzen zituz-
ten bitartean, festa hasi zen.
Guztia zen kantu eta dantza.
Festa prest zegoen.

Haur, gazte eta heldu, guz-
tiak bat eginik talde ederra osa-
tu zuten. Beren zartai eta mai-
luekin, bazter eta txoko guztiak
"tak tik tik tak" hotsez alaitu zi-
tuzten. Herri osoa zeharkatu
zuten punta batetik bestera,
plazara iritsi eta balkoitik erre-
gina ederrenak egindako ongie-
torria entzuteko. Jakina da kal-
dereroak ihauteriaren iragarle

direla, baina aurtengoan bezain
ongietorri alairik gutxitan en-
tzun izan da. Hona hemen Kkal-
dereroen erreginak esandakoak:
"Herri honetan kirolari onak
daude, artista ezagunak ere ba-
dauzkagu, baina hoberena, da-
goen animoa eta festa gogoa
da, horregatik; goazen festara,
goazen juergara, goazen kalde-
reroen barrikotera!l"

Barrikotea hain zuzen ere,
Antxeta elkartean ospatu zen.
Jendearen festa gogoa handia
zen. Afaltzen bukatu aurretik,
ondoren eta gosaltzeko orduan
parranderoenak saltoka eta
brinkoka ibili ziren. Honela
arratsaldeko giroari jarraipena
emanez eta laister ospatuko di-
ren ihauterietarako prestatuz.

Ospakizuna ondo ateratze-
ko, denbora asko pasa dute ba-
tzuk guztia antolatzen. Astoak
lortu behar ziren erreginaren
karrozatik tira egiteko, karroza
apaindu egin behar zen, eta ho-
rrek tartean dakarren beste de-
taile asko eta asko. Horregatik
antolatzaileen izenean, mila es-
ker; San Juango asto gidari eta
astoei, Hmalfeitoh-ko jendeari,
eta nola ez beren parte hartzea-
rekin jaigiroa sortzen ahalbide-
tu duten guztiei.

Azken lau urtetan Euskal
Herrian zehar galduta ibili eta

gero, aurkitu zuten gure herri-
ko bidea. Hemendik urte batera
berriz ere topatuko dute, eta or-
duan entzun ahal izango ditu-
gu beren kantu eta musikak,
ikusi ahal izango ditugu beren
erregina, hartza eta domadorea.
Eta nola ez, guztiok gozatuko
dugu ihauteria gertu dagoela
adierazten digun festa honekin.

‘A Pabela Pro-
ductions’ zure
zaletasuna ber-
pizten

‘A pabela productions’-ek bere
azkeneko bi produkzioen aurkez-
pena egin zuen hilaren 4an San
Pedroko Udal Aretoan. Lan hauek
‘André 666’ eta ‘La apuesta’ dira.
Gazte talde honek bere lanarekin,
herrian dagoen zine emanaldi eza
gainditu nahi du. Horretarako
igandero filme labur bat eta beste
luze bat ematen dute. Martxoko
programazioari buruzko informa-
zio gehiago nahi izanez gero, ira-
kurri kultur agenda.

BARRUTIZ BARRUTI




BARRUTIZ BARRUTI

antxo

TXUTXUMUTXUKA

NOR ERLANTZ TRINKADO URANGA NOLA TRINKI ZER TABERNARIA

Zer jarriko zenuke Pasai Antxon eta zer kendu?

| Jarri: aparkaleku gehiago, kirol esparru gehiago, herritik zehar Luzuria-
gara doazen kamioien arazoari bukaera bat bilatzen saiatuko nintzate-
ke...

Kendu: txikia da Antxo, eta beraz, gauza gutxi kentzeko, baina kendu-
ko nukeena, edo, hobeto esanda, aldatuko nukeena da azken aldi ho-
netan Antxon dagoen jonki mugimendu guzti hau; irtenbide bat ema-
ten saiatuko nintzateke.

Zein arraun talde duzu gustukoen?

San Pedrozale sutsua, betidanik!

Martziano batzuk beraiekin joateko esango balizute, zer eran-
tzungo zenieke?

Hasiera batean ezetz. Ezagutu gabe ez. Lehenengo ezagutu egingo ni-
tuzke eta gero ikusiko nuke...

Zer esaten dizute hitz hauek?

Ilargia: gaua. Gainera, nire lanbideagatik gauez bizi naiz. Egia esan gau
txori xamarra naiz.

Oporrak: ondo bizitzea, oso gutxitan izaten ditudan arren.

Telebista: ez zait kaltegarria iruditzen. Hala ere, pentsatzen dut telebista ikusten jakin behar dela.

Haurrak:bizitza.

Heriotza: bukaera. Errespetua diot, ez baitakit heriotzaren ondoren zer dagoen, baina bukaera soil bat da heriotza.
Zein hiru gauza eramango zenituzke irla bakarti batera?
Neskalaguna, alaba eta telebista bat. Bueno! Igoal porrotxo batzuk ere denbora pixkatxo bat lasaiago igaro ahal iza-

teko.

Mundua bihar amaitzear balego, zer egingo zenuke?

Urduri jarri hasiera batean. Gauza asko daukat oraindik bizitza honetan egin gabe, baina ez dut uste egun batean
asko egingo nukeenik. Urduri jarriko nintzateke soilik.

Eta mundua amaituko ez denez, zer egingo duzu aurrerantzean?

Lanean jarraitu beharko dugu!

Zein musika taldetan ikusiko zenuke zeure burua?
Ba, ez dakit. Nik bajua jotzen dudanez, “Primus” taldearen bajularia izan nahiko nuke, edo gutxienez hark bezala
bajua jo. Bestela, ska musika ere asko gustatzen zait, musika atsegina eta alaia iruditzen baitzait, jaierako aproposa,

Lauren Aitken oso gustuko dut, adibidez.

Muchles

‘Literatura
askatasun bide’
izenburupean
hitzaldia eskaini

zuen Koldo
(]

Izagirrek

Iragan otsaileren 22an Antxoko kul-
tur etxean eskainitako hitzaldian
Koldo Izagirre kartzela eta literatura-
ren arteko harremanaz mintzo zen.
Idazle pasaiatarrak, inguruak egiten
gaituela frogatzeko bereizketa inte-
resgarria egin zuen, esanez, histo-
rian zehar bi motatako egileak egon
direla; batetik, idazle kartzelatua,
eta bestetik kartzelak berak idazle
bihurtzen duen presoaren kasua.
Hau guztia frogatzeko, Europako
eremua hartu zuen hizpide, urtee-
tan zehar hainbat herriladeetan kar-
tzelak sortutako idazleen kasuak ai-
patuz, eta idazle hauetako batzuen
olerkiak bertan bildutakoen-tzat ira-
kurriz. Koldo Izagirreren ustetan,
kartzela askatasun eza den neurrian
da literatura gaia. Era berean, kar-
tzelan asko idatzi dela defenditu
zuen, nahiz eta idazlan horietatik
gutxi batzuk bakarrik gure eskuetara
iritsi. Halaber, historian zehar kar-
tzelak idazle on asko eman dituela
baieztatu zuen, parean zuen entzu-
legoari horietako idazle ba-tzuek
idatzitako testu eta olerkiekin goza-
tzeko parada eskainiz.

Peiagarikano,
Jon Maia eta
Maialen
Lujanbio
Arnasak
antolatutako
bertso afarian

Martxoaren 24an ostirala, 22:00ak
inguruan,  Antxoko  Romeral
jatetxera hurbiltzen bazarete, aukera
izango duzue alde batetik, sagardo
goxoa eta afari eder bat dastatzeko
eta bestetik, hiru bertsolari onen
koplak entzuteko.  Bertsolariak
honako hauek dira: Angel Mari
Penagarikano, Jon Maia eta Maialen
Lujanbio. Gainera, giro alai honetan
gure eztarriak berotzeko aukera
aproposa izango dugu euskal
kantekin.

Fta guztia 1800 pezetaren truke; ez
dago gaizki, ezta?

Txotxongilo
tailerra
liburutegian

Txotxongiloak gustuko dituzten
haurrek aukera paregabea dute
hilabete honetan herriko kultur
etxean. Izan ere, bertan egingo den
tailerrean, 6 eta 12 urte bitarteko
umeek beraien txotxongiloa
egiteko aukera izango baitute.
Tailerrean, txotxongilo bat egiteko
beharrezko diren pausu guztiak
ikasiko dituzte haurrek;
modelatzeko pasta egitetik, jantziak
prestatu, morgotu eta pertsonaia
bera eraikitzeraino, bukaeran
antzerkia egin ahal izateko. Tailerra
martxoko larunbat guztietan
burutuko da, goizeko 11:00etatik
eguerdiko 13: 0Oa arte, eta
tailerrean parte hartu nahi duten
haurrek liburuzainari eman
beharko diote izena.

antxokeriak

Antxo bizi bada,
luzuriagaren
gorpua erraustu

Ongi ulertu badut, Luzuriaga enpresa
osatzen zuten eraikuntzak ezin dira bota,
Luzuriagak lehenengo eta Fagorrek gero,
Diputazioa eta Seguritate Sozialarekin
zorrak kitatu gabe utzi zituztelako.
Egungo jabeen aburuz, zorrak kitatuz
gero, ez omen lukete orube hauen
salmentan dirurik irabaziko. Hartara,
Diputazioak eta Seguritate Sozialak zorrak
barkatu arte ez bide dute saltzeko
asmorik.

Ederra kontua, beraz, antxotarrontzat.
N-1 errepidearen konponketa planteatzen
hasi zirenean, Antxo existitzen zenik ere
ahaztu bide zitzaien. Birmoldaketa
industriala egin ostean gelditu ziren
eraikuntza-hondakin mastodontikoen
artetik Luzuriagak bakarrik dirau zutik:
Euskalduna birrindu zuten eta bere
orubearen berreskuratzearekin batera,
erreka eskuratu omen zuen Bilbok (hala
zioen hango politiko batek), Orbegozo,
Patricio Etxeberria... desagertu ziren
paisaje urbano berriei edota industrialde
berriei leku utziz. Luzuriaga ez,
Luzuriagak zutik dirau, eta antza denez,
puxka baterako gaude oraindik.

Hona hemen udalaren esparrua seguraski
gainditzen duen arazoa. Hona hemen,
seguraski, auzo-elkartearen esparru soila
(eta indarra) gainditzen duen arazoa.
Horregatik, seguru, hona hemen arazo
bat denon artean konpondu beharrekoa,
alegia, udaletxe, auzo-elkarte eta antxotar
guztion artean.

Antola ditzagun Luzuriagaren suntsiketa-
egun sinbolikoak, bildu ditzagun
sinadurak, egin ditzagun manifestazioak
Antxon bezala, Diputazio aurrean ere...
denok batera. Antxo Luzuriagaren
inguruan hazi zen garai batean, gaur
Antxok bizitzeko Luzuriagaren gorpua
erraustu behar du.

degirik handienean

hiru ordu

— m—m——— === ==

"

%

ERREPORTAJEA

TESTUA OLATZ MITXELENA ARGAZKIAK LANDER GARRO

Euria eta giro hotza. Itsasoa arriskutsua dago eta hori dela
eta, egun baterako arrantzara atera ohi diren itsasontziak kaian
amarraturik daude. Baina hala ere, han topatu dugu jende mor-
doa; besteak beste, kofradiako saltzaileak, Gipuzkoa osotik arrai-
na erostera hurbildutako arrandegietako langileak, eta baita

arraina esportatzen duten maioristak ere. Lau arrantzuntzi han-
dietako arraina dago salgai, eta bezeroak kairaino iritsitakoa
ikuskatzen dihardute erosketari ekin aurretik. Gero beraien
arrandegietan salgai jarriko dute, gu herritarrok, mahaian dasta
dezagun. Baina ibilbide hori guztia egiterako, lonjan lan mor-
doa atera behar da aurrera egunero, eta horixe da, hain zuzen,
guk erreportaje honen bidez jakinarazi nahi izan dizueguna.
Horretarako haraino hurbildu, eta salmentan egunero dihardu-
tenen testigantza jaso dugu.

Pablo Isasa, saltzaile gisa aritzen da lanean lon-
jan. Orain dela hamabost urte hasi zen lan hone-
tan eta berak azaldu digu salmentako egunerokota-
suna. "Arratsaldean eguneko baporeak etortzen di-
ra, eta guk egiten duguna da arraina pisatu, sailka-
tu, izotza bota, kamaran sartu eta dena txukun ja-
111 hurrengo egunean salgai jartzeko". " Gero gaue-
an arrantzuntzi handiak deskargatzen dira. Deskar-
ga normalean 22:00etan hasten da, eta banaka-ba-
naka itsasontzi bakoitzak ekarritakoa joaten da
prestatzen hurrengo egunerako". Prestaketa-lanak,
beraz, arratsalde eta gau partean egiten dira, eta hu-
rrengo urratsa, jada salmenta izango da. "Goizean

05:00etan jaisten gara eta arrain guztia ateratzen dugu; izotza
kendu, sailkatu eta lurrean dena txukun-txukun jarri saltzeko".
Kofradiako langileek horretan diharduten bitartean, arrandegie-
tako langileak iristen doaz, egun horretan iritsitakoa ikusi eta
zer erosiko duten erabakitzeko. 05:45etarako, lonja jendez bete-

: rik dago eta dena prest eguneko salmentarako.
; {Baina nola antolatzen da salmenta? Arrain-ka-
= 'xa mordoa, bezero ugari erosteko prest pantai-

la elektronikoei begira, eta alde batetik bestera
~zebilen jende ugariaren joan-etorriak ziren na-
gusi gure begien aurrean. Geroxeago, Pablo
Isasak mantxoago azalduko zizkigun gorabe-
hera horiek guztiak " Salmentarako hainbat
talde egiten dira. 06:00etan beti hasten gara
eguneko arraina saltzen, hau da, egun batera-
ko ateratzen diren arrantzuntzi txikiek ekarri-
tako arraina da beti lehendabizi saltzen dena.
Gero, arrantzuntzi handietako arrainarekin
beste taldeak osatzen dira. Zozketa bat egiten
da eta arrantzuntzi handi hauetako bakoitzari
zenbaki bat egokitzen zaio, eta horren arabera,
itsasontzi bakoitza, ekarritako arraina saltzen
joaten da banan-banan". Salgai dauden arrain-motak eta sal-
neurriak pantailan agertzen joaten dira, eta bezeroek, beraien
jazarlekutik aginduko dute zer nahi duten erosi. Bitartean, ar-
belan, aste horretarako espero diren arrantzuntzien izenak azal-
duko dira, erosleek jakin dezaten aste osorako iragarpena.

Jende ugari dabil erosketak egiten. Probintzia osotik etorrita-
ko jendea; Azkoitia, Azpeitia, eta Urretxutik etorritakoak topa
daitezke, eta hainbat egunetan, Nafarroatik eta Jakatik hurbildu-
takoak ere. Baina denak ez dira arrandegietako langileak. Maio-

rista edo esportatzaileak ere badaude. Hauek postuak dituzte
Pasaiako lonjan, eta bertan erosten dute arraina gerora esta-
tuan barrena esportatzeko. Antonio Muruak, postu horieta-
ko batean lanean zegoen bitartean, beraien lana zertan da-
tzan azaldu zigun . " Guk itsaskiekin lan egiten dugu; mus-
kuilua, ganba, txirla, abakandoa... horiekin aritzen gara.
Txirlak eta depuratu beharreko itsaskiak dira eta horretarako
arrain-haztegia daukagu. Txirla, adibidez, bi egunez hazte-
gian egon ondoren, salmentarako prest dago. Gero saldu
egiten dugu. Horretarako postua dugu hemen eta kanpora
ere bidaltzen dugu; Bartzelonara, Madrilera, Bilbora... estatu
mailan".

Lonjan zehar sailkatutako arrain-sortatan mota askotako
espezieak ikus daitezke, baita itsaskiak ere, nagusiki zigalak.
Paneka handia, liba, barbarina, txibia eta txitxarroa aipa
daitezke Pasaiara iristen diren arrainen artean, baita hegalu-
zea eta antxoa ere bere garaian; baina lonja honetan gehien
saltzen diren espezieak " legatza, zapoa, eta mihi-arrain edo
lengoadoa dira" diosku Pablok.

biltzen da, eta bertan dauden arrandegietako lengileei perre-
xila saltzea du ogibide. Aldaketa askoren lekuko ere izan da
bera: " Leheno barku asko izaten ziren; orain, berriz, gutxi".
Jose Antonio Korta ere aspaldiko ezaguna da lonjan . Hama-
lau urte zituela, sareekin hasi zen lanean, eta gerora lan gabe
gelditu zenean, arrandegian hasi zen. Berak aitzinako ga-
raiak ekarri dizkigu gogora: "Gauzak asko aldatu dira. Lehe-
no, 06:00etan jeisten zen jendea honera, eta lehendabiziko
ordu erdian, bakoitzak, barkuetan bertan negoziatzen, nahi
zuena erosten zuen. Barku batzuk etorri, arraina saldu eta jo-
an egiten ziren. Orain berriz, zai egon behar da, dena subas-
tatu egiten delako bentan". Arrain-kopuru askoz handiagoa

espezieak legatza, zapoa eta mihi-
arrain edo lengoadoa dira»

«lonja honetan gehien saltzen diren

Salmentan izan garen bitartean, lanbide honetan aspal-
didanik aritutako jendea topatu dugu, eta beraiengana hur-
bildu gara gauzak hemen nola aldatu diren ezagutzeko as-
moz. Kobratzaileak, izotzarekin dihardutenak, kaxak egiten
dituzten enpresetako langileak..., guzti-guztiak, lonjaren jar-
duerak sortzen dituen inguruko lanbideetan ari dira, eta ho-
rien artean Eustaquio Mitxelena topatu dugu. Eustaquio,
goizero-goizero, 06:00ak inguru, Sanpedroko lonjaraino hur-

«ni hasi nintzenean, erlojuarekin
saldu, baina eskuz apuntatzen
genuen. Orain dena informatizatua
dago»

deskargatzen zeneko garaiak, eta bisigua bezalako espezieak
erraz topatzen zirenekoak ere, batek baino gehiagok ditu go-
goan.

Teknologia berrien eragina ere begi-bistakoa da salmen-
tan. Kofradiako lonjaren ondoan, oraindik ere ahoz egiten
den enkante bat ikus badaiteke ere, informatika aspaldi na-
gusitu zen lonjan. Pablo Isasa, orain dela 15 urte hasi zen la-
nean salmentan, eta urte hauetan zehar aldaketa askoren le-
kuko izan da. " Dena oso modernoa da orain. 15 urteetan bi
edo hiru pantaila aldatu ditugu. Gaur egun dugun pantaila
o0so modernoa da; merkatura atera den azkenekoa. Santan-
derren eta Getarian ere jarri dute hau eta kristoren funtzioa
du. Ni hasi nintzenean erlojuarekin saldu, baina eskuz
apuntatzen genuen. Orain dena informatizatua dago eta la-
na izugarri aurreratzen da. Baskulak ere, elektronikoak dira.
Kamara guztiak berriak; karroak ere ia ez dira erabiltzen
orain traspaletarekin lan egiten delako; kaian arraina deskar-
gatzeko hiru grua ditugu, eta leheno aldiz eskuz deskarga-
tzen zen; lurra ere berezia da, ez irristatzeko...0so modernoa
da".

Testigantzak jasotzen ditugun bitartean, goiza aurrera
doa. Erositakoa bildu eta arrandegietara abiatzen dira beze-
roak pixkanaka. Gu ere beraiekin batera goaz, eta lonjan ber-
tako langileak geldituko dira, dena garbitu eta hurrengo egu-
nerako lana antolatzeko prest.

ERREPORTAJEA

I Salmenta eta gero, erositakoa biltzeko ordua da.

Erreala bigarren

mailara ja

itsikc al

1 Xabier Oiarbide.
62 urte. Jubilatua.
Gaizki ibiliko da, gaizki-gaizki...
Azkeneko momentura arte hor -
txe-hortxe ibiliko da, baina ez du
maila galduko. Asko sufrituko du-
gu , baina ez da jaitsiko.

2 Luis Calafel
72 urte. Jubilatua.

Duda egiten diat salbatuko ote de-
nik. Nahi bai, baina ez zekiat. Le-
hen alemana txarra eta orain Cle-
mente...

3 Mariluz Etxaniz.
26 urte. Margolaria.

Ez, oraindik itxaropena daukat.
Itxaropena da galtzen den azken
gauza; orain irabazten hasiko da.

4 Naiara Mayo.
24 urte. Psikologian litzenzia-
tua.

Ez, urte asko daramatzatelako le-
henengo mailan eta bestela do-
nostiarrek arrautzetatik helduko
diete.

5 Amaia Isasa.
24 urte. Arrain saltzailea.

Ez litzaidake gustatuko, baina ko-
bratzen duten diruarekin zerbait
gehiago egin zezaketen.

6 Sonia Montero.
26 urte. Okindegi arduraduna.

Bai. Errealeko jokalariak oso txa-
rrak dira, eta inolako zalantzarik
gabe 2. Mailara jaitsiko da Erreala.

7 Gorka Torres
28 urte. Elektrizista.
Nire ustez gaizki ibiliko gara, larri-
larri... baina nik uste dut libratuko
garela.

8 Javier Urkiza.
31 urte. Langilea.
Ez dut nahi eta ez dut uste jaitsiko
denik. Ni zentzu honetan nahi-
koa itxaropentsu naiz. Hala ere, ez
da soilik futbolaz bizi euskalduna.
Gora parranda!

9 Mikel Gude.
21 urte. Ikaslea.

Bai, nik uste dut baietz; izan ere,
jokatzen duen moduarekin ez da-
go ezer egiterik, oso gaizki ari dira
jokatzen aspaldidanik. Nik bada-
kit, Anoetara igandero joaten bai-
naiz; gainera, nire iritziz, hau kon-
pontzeko harrobiaren aldeko
apostua egin behar da.

10 Imanol Iturrioz.
22 urte. lkaslea.

Ez, ekipoa badutelako dauden to-
kian mantentzeko.

11 Domingo Larrea.
70 urte. Jubilatua.

Ez. Zaragozaren aurka juxtu-juxtu
irabazi zuen, eta igandean Santan-
derren irabaziko du berriz, eta
pixkanaka-pixkanaka gorantz jo-
ango da. Oso zaila du Errealak,
baina ez dut uste jaitsiko denik.
Kristoren ekipoa dugu gainera,
baina jokalariek lasaitasuna behar
dute.

12 josune Orbegozo
30 urte. Administraria.

Ez, ez, ez da jaitsiko, mantenduko
da.

Eskualdeko ‘eskola
kirola'ren lan -
mahaiak 2000 ur-
terako egitasmoa
aurkeztu zuen

Eskola-kirola lan-mahaia iaz
sortu zen, Oarsoaldeko haur eta
gazteei eskolaorduz kanpoko
jardueretan euskara erabiltzeko
aukerak eskaintzeko.
Horretarako, bost urtetarako
helburuak adostu ziren

eskualdeko ikastetxeekin.
Helburuak eskola-kirola jarduera
euskaraz garatzeari eta begiraleen
kirol-prestakuntzari daude
zuzenduta. Horretarako, bi alor
lantzen dira; sentsibilizazioa,
eskola kiroletako agente guztiei
zuzendua, eta prestakuntza-
alorra, begiraleen hizkuntza
gaitasuna eta kirol-prestakuntza
hobetzeko beharrei erantzuteko.
Donibaneko pleno aretoan
eskainitako prentsaurrekoan,
Karmele Goienetxea, Pasaiako
kiroletako lehendakaria, Imanol
Esnaola, Lezoko euskara eta
kiroletako lehendakaria, Jaione
Urruzola, herriko euskara
teknikaria, Iker Alvarez,
Errealeko bigarren atezaina, eta
Xabi Manzisidor, Errealeko
atezainen entrenatzailea izan
ziren. Aurtengo eskola kiroleko
taldeen egoerari dagokionez, izan
duten bilakaera ona azpimarratu
zuten, batetik, programa
honetan parte hartzen duten
haurren hizkuntza gaitasuna
hobetu egin delako eta bestetik,
begiraleen prestakuntza hobea
delako eta baita beraien kirol

i,

prestakuntza ere.
Azpimarratzekoa da, azken bi
urteetan begirale euskaldunen
portzentaia 20 puntu gehitu dela
eta gutxieneko kirol-
prestakuntza duten begiraleen
portzentaia, berriz, 38 puntu
handiagoa dela. 2.000. urteko
egitasmoari dagokionean, esan
behar da aurten, ahalegin berezia
egin nahi dela begiraleen
motibazioa indartzeko, izan ere,
hauek baitira azken finean
jardueraren hizkuntza
tratamendua bideratzen dutenak.
Bestetik, eta prestakuntzari
dagokionean, aipatzekoa da
aurten ikastaroak ikastetxeetan
burutu nahi dituztela. Xabi
Manzisidor eta Iker Alvarezek
mezu baikorrak igorri zituzten
prentsaurrekoan. Manzisidorren
esanetan " kirol-prestakuntzari
dagokionez, begirale guztiek
gutxieneko prestakuntza izatea
beharrezkoa da; haurrentzat
ariketa egokiak proposatzen
jakitea eta saioa era egokian
antolatzea garrantzitsua da,
haurrek ere kirol ezberdinak
ezagutu eta gustuko izan

PITXi - TXULO

JATETXER - TABERNA
Eguneko Menuak

eta

Karta Zerbitzua
Eskalantegi 118, Molinao auzoa
PASAI ANTXO
t1f.:943.52.07.70

ENERGIA NATURALA

Trintxerpeko Alkate-Ordetza

Gas Pasaia

GURE HERRIKO

Euskadi etorbidea z/g

tif.:943.39.57.86

ditzaten". Iker Alvarezek begirale
euskaldunak osatzeko hartutako
erabakia txalotu zuen. Bere ustez
" ikastetxe edo klubek eskaintzen
dituzten jarduera horietako
entrenatzaile guztiek izan behar
dute euskaldunak; gainontzean,
ikastetxean euskara ikasiko dugu,
baina eskolaorduz kanpoko
jardueretan ez badugu

erabiltzen, ahaztu eta galdu
egiten dugu euskara".Aipatzekoa
da, bestalde, komunikabideen
aurreko agerpen batean, Pasaiako
ikastetxeek programa honetan
hartutako konpromezuak
hitzartu zituztela berriki
udaletxearekin. Udal aretoan
bildu eta beraien konpromezua
berritu zuten Karmengo Ama
ikastetxeak eta Pasaia-Lezo
Lizeoak.

Trintxerpe futbol-
taldearen
hurrengo
partiduak

Honako hauek izango dira
Trintxerpe futbol-taldeak
martxoan zehar jokatuko dituen
partiduak:

Martxoaren Sean Aretxabaletara
joan beharko du bertako
taldearen kontra jokatzera, eta
astebete beranduago,
Hondarribia taldea hartuko du
etxean. Ez dira partidu errezak
izango, bi taldeok sailkapeneko
erdialdetik gorako postuetan
baitabiltza. Martxoaren 19an
trintxerpetarrek Rotetaren aurka
jokatuko dute, eta 26an
Lesakako Beti-Gazte taldekoak
izango dira aurkariak. Gure
taldea 15. postuan dago 25
jardunaldi jokatu ostean, eta
martxoko azken bi partidu
hauek garrantzi handikoak
izango dira, bai Roteta, bai Beti-
Gazte, sailkapeneko azken bi
postuetan baitaute. Azken
orduko arazoak uxatzeko aukera
paregabea beraz.

e

Alberto Martinez
txirrindulari
antxotarra
hirugarren
Balentziako biran

Joan den Otsailaren 26an amaitu

zen Balentziako biran Alberto
Martinez, 24 urteko antxotarra,
hirugarren postuan geratu zen
sailkapen orokorrean. Probak
iraun zituen egun guztietan adi
egon zen balizko erasoei aurre
egiteko, eta azkeneko eguneko
erlojuaren aurkako proban, bere
maila erakutsi zuen Albertok.
Izan ere, Olano eta Jalabert
bezalako txirrindulariekin batera
ibili baita aurre-aurrean .

Proba hau bukatu ondoren,
Murciako itzulian parte hartuko
du Euskaltel-Euskadiko
txirrindulariak.

Aipatu beharra dago ere Ifigo
Chaurreau, Albertoren
taldekideak, zenbait probatan
hartu duela parte denboraldia
hasi denetik. Adi egon zaitezte,
Brankazaleok, gure
txirrindularien jarraipen zehatza
egingo baitugu txirrindulari
denboraldi osoan zehar.

“Pasaiako
Badia” 3. azkon-
jaurtiketa
txapelketa.

Martxoaren 4 eta Sean, aldizkari
hau kalean edo kaleratzear
egongo denean, “Pasaiako
Badia” 3. azkon -edo dardo-
txapelketa egingo da Errenteria -
Oreretako Perurena auzoan
kokaturik dagoen pilotalekuan,
“Ipar-Haizea” azkon elkartearen
antolakuntzapean.

Dardo jaurtiketa mota
desberdinek izango dute leku
txapelketa honetan. Hala,
martxoaren 4an, larunbata, “S01
bikoteka” eta “bikotekako killer”
izeneko azkon-jokuek izango
dute lekua.

Igandean, aldiz, banakako
txapelketak egingo dira, bai
emakumezko zein gizonezkoen
mailatan. Aipatu beharra dago,
azkon-joku mota bakoitza bi
mailatan zatitua dagoela; bata
trebeenentzat eta bestea ez hain
iaioentzat.

Maila guztietan sari oparoak
banatuko dira irabazle nahiz 2.
eta 3. postuetan sailkatzen
direnentzat.

1 “Ipar haizea”-ko kideak, Europako txapelketan parte hartu ondoren.

Honakoan, Oscar Garrido g

ere, kirol munduan orain

Aactar +fan Nnartc ~arti A ’:’\1‘?', ( | i Nt
lasterketan parte hartu berri du,

zaigu Pirinioak eskenatoki eta txakurrak

zeharkaldi hau gertuagotik ezagutz

scar, “Bitxos” izeneko le-
ra daraman Jose Luis Be-
rasategi “Musher”aren
“Handler” gisa- alegia,
laguntzaile gisa- aritu da
lasterketan, eta bigarren
aldia du aurtengoa, iaz
estreinako aldiz probatu eta gero; aur-
ten ere sailkapeneko erdiko postuei
eustea lortu dute. Pirena, bi asteko
iraunaldia duen lasterketa bakarra da
Europa mailan eta aurten bere 10. ur-

tea bete du. Ibilbideak Pirinioak zehar-
katzen ditu mendebaldetik ekialde-
rantz, Tramacastilia herritik hasita La
Molinaraino, eta geroz eta partaide
gehiago biltzen ditu. Aurten, gainera,
espainiar telebistako bigarren kateak
ordu erdiko saioa eskaini dio egunero;
bertako irudiak ikusiz gero, lehikideen
arteko giroa nahiz txakurrekin lortzen
den harremana paregabea dela dirudi.
Ikus dezagun ea hala den Oscarren hi-
tzetan.

Kontaiguzu pixkabat nolatan iritsi zinen Pirenan
parte hartzera.

Kontua da, behinola, kalean husky arrazako txakur bat
aurkitu nuela. Albaitariarengana eraman nuen, eta
txakurrak zeraman mikrotxiparen bidez Jose Luis
Berasategirena zela jakin nuen; nik ere banuen txakur
bat, eta orduan Jose Luisekin batera hasi nintzen hara
eta hona joaten; berak azaldu zidan non izan ohi ziren
lasterketak eta abar, eta halako batean Pirenara joaten
animatu ninduen.

Zuk ere badituzu zure txakurrak; ba al duzu
etorkizunean zuk zeuk parte hartzeko asmorik?
Asmoa, asmoa... bai, baina ez da hain erraza. Urteetako
gauza da, eta bere garaian iritsiko da, iristen bada. Dena
den, lasterketa lehiakorra da, eta hori da gutxien atsegin
dudana.

Bi txakur eraman dituzu. Zer moduz moldatu dira
lasterketan? Eta gainontzeko txakurrekin?

nahiko ondo, entrenatuak bainituen. Bat, gainera, Jose
Luisen txakurretako baten semea da; eta ez da tontakeria
bat, horrekin jakin baitezakegu txakurra nolakoa den
gutxi gorabehera; eta gainera, bere aitaren martxa
berean korrika egiten saiatzen da. Beste txakurrekin ere
ondo moldatu dira; txakurral lasaiak badira, ez da
arazorik izaten eta normalean hala da. Txakurrak maila
berekoak izatean dago gakoa, azken batean.

Ze.in da Handler baten lana?
Oro har, txakurrak zaintzea: jaten eman, hankak
begiratu, gorotza kontrolatu ( biguna, gogorra...),
lasaiarazi...

Kontaiguzu, esaterako, egun arrunt batean egiten
duzuna.

Bada, 06:00etan jaiki, txakurrei gosaltzen eman eta
etaparako prestatu; hau 10:00etatik aurrera. Iristera arte
itxaron, eta iritsitakoan, arnesak kendu eta jaten eman.
Gero, arratsaldea antolatu. Txakurrak, bi orduetara-edo,
kaxoietatik atera behar dira estresatuak egon ez daitezen.
Gauez, azkenik, ura ematen zaie.

Zenbat etapa egiten dira egunero?

Normalean bakarra, goizeko 10:00etatik aurrera; bi
egunetan, berriz, bi egiten dira, bata goizez eta bestea
arratsaldez. Bestetik, badira bi etapa gauez egiten
direnak; etapa hauek xarma berezia dute, batez ere gaua
oskarbi eta izartsu dagoenean.

Telebistan ikusi ahal izan dugunez, oso giro ona
sortzen da Pirena lasterketan; lehiakortasunak ez
dirudi, azken batean inportanteena. Halaxe da?
Mailak daude. Batetik, lehendabiziko hamarrak daude;
bestetik, hamargarrenetik hogeigarrenera bitartekoak,
eta azkenik, ondorengoak. Lehenengoetan, noski,
nabariagoa da lehiakortasun hori. Hortik behera, gutxi
gorabehera, bakoitza berea egitera dedikatzen da,
eta,bai, orduan giroa oso ona da.

Oarso 13, behea esk. Pasai Antxo

Tel. 943 34 00 64 Fax 943 52 97 83

Irekita: 10:00/13:00 eta 16:00/20:00
Urtarrilak 22tik aurrera Larunbat arratsaldez irekita
WEB:http://www.iturgaiz.com

E-mail:majestik@iturgaiz.com

Pasai Antxoko dendan, nazional eta inportazioko
irudimenezko oihalen erakusketa haundia
eskeintzen dugu, eta Lezoko industrialdeko

biltegian alokairuan eskaparateen apainketarako

edozein motatako figurak dituzu eskuragarri.
Gainera, mota guztietako karrozak 2000m2-ko

erakusketan.

0 Oscar, Jose Luis eta bere txakurrei laguntzen atseden lekurantz.

Zeintzuk dira lasterketako baldintzak?

Etapako, 6 txakur eraman behar dira gutxienez, eta
gehienez 14. Hala ere, beti eraman behar dira korrika
aterako direnak baino gehiago, izan ere, 15 etapatan
gorabehera dezente egon daitezke: lesioak, nekea.
Bestetik, material asko behar da, aldatzeko piezak-eta
eraman behar baitira. Idealena litzateke ondo
entrenaturiko 14 alaskano eramatea, eta material
guztia bikoiztuta: bi lera, 28 arnes, txakurrak lotzeko
sokak... Horregatik da denbora luzez hartzeko kontua.
Bestetik, kontuan hartu behar pulka modalitatea ere
badela, eta honetarako fondoko eskiak, bi txakur eta,
hori bai, fondo fisiko ona baino ez da behar.

Ez al dago, orduan, desoreka handia lehiakideen
artean?

Bai, hala da. Kanpotik datorren jendeak igotzen du
asko maila; maila handiko txakurrak ekartzen dituzte.
hemen badira maila handi samarrekoak ere, nafarrak
eta katalanak, batez ere. Eta gero, gainontzekoak
daude, hobby gisa gehiago hartzen dutenak.
Hemengoak nola moldatzen zarete
entrenatzeko?

Elurretan entrenatzeko, beti kanpora jo beharra dago,
Pirinio aldera-edo. Gainerakoan, tenperaturaren
baitan dago. Oso bero dagoenean, hau da, ekaina-
iraila Dbitartean, 1ia ez entrenatzen, edota
entrenatzekotan, goiz-goiz.

Zeintzuk dira entrenatzeko leku aproposak
hemen inguruan?

Batetik Leitzaran daukagu, joan-etorrian 40 km
dituena; bestetik, Jaizkibelen hegoaldeko suebakia, 10
km ingurukoa; Aritxulegitik irteten diren hainbat
pista ere badaude. Bestalde, Irufiera askotan joaten
gara; han pista oso onak daude; bada ibilbide bat,
bereziki ezaguna, Bardeetara doana.

Nolakoa izan ohi da txakurren entrenamendua?
Progresiboa. Normalean, 5 km egiten dira hilabetez,
egunak tartekatuz. Gutxinaka-gutxinaka igotzen zoaz

nahi duzunera arte, edota zure dedikazioak uzten
dizunera arte. Maila handikoak 100 km egitera ere
iristen dira.

Seguraski, hemen, Euskal Herri mailan, mundu
horretan sartuak zaudetenak elkar ezagutuko
duzue, ezta?

Bai, guztiz, gutxi baikara mundu horretan
gabiltzanak. Lasterketan zehar, gainera, elkartu egiten
gara, alde batetik bestera elkarrekin joaten gara...;
taldetxo bat osatzen dugu, azken batean.

Datorren urtean berriz ere parte hartzeko
asmoa duzu?

Handler bezala bai; musher bezala ezin dut oraindik.
Oso gustukoa dut, asko ikasten baita besteengandik;
ikasteko modurik egokiena iruditzen zait.

Zuk ere musher bezala parte hartu izan duzu
lasterketaren batean, ezta?

Bai. Bergaran, apirilaren bukaera edo maiatzaren
hasiera aldera egiten den lasterketa batean, eta
Monegron, abenduko zubia aprobetxatuz egiten den
5 eguneko ibilaldian. Azken hau da zeharkaldi batetik
hurbilen dagoen proba, 5 egunetan zehar ez baituzu
kotxea ukitzen. Bi lasterketak trizikloarekin egiten
dira, normalean norberak muntatutako triziklo
batean. Eta, noski, lehorreko lasterketak dira.

Zaletasun honi serioski segida emateko asmorilk
duzu?

Ez dakit. Gustatuko litzaidake, baina oso zaila da
ekonomikoki mantentzea. Eta, gainera, eguneroko
lana da, txakurrak egunero zaindu behar direlako;
baian hori da gutxien axola zaidana. Ikusiko dugu
iristen naizeneraino.

ZORTE ON BADA!

KAFE-ANTZERKIA

‘Comeme el punto’ antzezlana,
Legaleon Teatro taldearen
eskutik.

Martxoaren 3an, 23:30etan, Pasai
Antxoko Kultur Etxean.

IRTEERA

Planetarium-era irteera, Pifa
Kurdin elkarteak antolatuta.
Martxoaren 9an, osteguna,
19:00etan, eskola nautikoaren
aurrean.

TXOTXONGILO-TAILERRA
Pasai Antxoko Kultur Etxean
martxoaren 11, 18, eta 25ean.
Udal liburutegiak antolatuta
larunbatero, 11:00etatik 13:00a
arte.

LIBURU-AURKEZPENA
‘Pasaiako hizkera’ liburuaren
aurkezpena, Pasai Donibaneko
Victor Hugoren etxean.
Martxoaren 15ean, ilunabarreko
19:30etan.

ANTZERKIA
‘Erohilketa’ eta ‘Izkutuka’
antzezlanak, Pasaia-Lezo
lizeoko ikasleen eskutik.
Martxoaren 24an, 19:00etan, Pasai
San Pedroko Udal Aretoan.

MARTXOA 2000 °

Hona hemen martxorako kultur agenda. Eskaintza zabala

duzu eskuragarri hilabate guztian zehar. Gogoratu zure
elkarte edo lan-taldeko ekintzek ere leku bat izan
dezaketela hemen. Animatu eta bidali informazioa!

Pasa Herrho V. Margolan Leinhea

IV Certamen de Pintura Vil e Pasaia

K5
r PASAI HERRIKO IV.
< MARGOLAN LEHIKETA

e Trinter Kulturalak
Pasaiako udaletxearen laguntzaz
antolatutako lehiaketa.

‘Zure txokoa’ da lehiaketarako gaia. Parte hartu
dezakete 14 urtetik gorako gazteek. Margolanen
harrera epea martxoaren 8an amaitzen da, eta lanak

helbide honetara bidali behar dira: Trintxer
Kulturala, Ulia Etorbidea, 13 bis-baxu, Pasaia.

KONTZERTUA
Asgarth, Harlax,
Sutura eta Brigada
Slam.

Txinparta gazte taldeak

antolatuta, martxoaren
25ean, larunbata

ilunabarreko 21:00etan
trintxerpeko frontoian.

PASAIA HERRIKO IV. ARGAZKI LEHIAKETA
Trintxer Kulturala Elkarteko argazki taldeak

B antolatuta.

Lehiaketan zaletu guztiek parte har dezakete eta
jorratu beharko duten gaia ‘denbora’ izango da.
Lanak martxoaren 14a baino lehena bidali behar dira
honako helbide honetara: Trintxer Kulturala Argazki

ERAKUSKETA

Pintura erakusketa kolektiboa:
Marisa Laureiro, Yolanda Arufe,
Lourdes Elorza, Berta Urdiciain,
Dori Iglesias eta Mariviren
margolanak ikusgai.

Trintxer Kulturalak
antolatuta,alkateordetzako areto
nagusian, martxoaren Sera arte.
Ordutegia: astelehenetik larunbatera
19:00etatik 21ak arte eta igandean
12:00etatik 14:00ak arte.

ZINEA

‘A pabela Productions’
taldearen martxoko
programazioa, igandero San
Pedroko Udal Aretoan,
arratsadeko 18:00etan.
Martxoaren 12an:

“La apuesta’ filme laburra eta
‘Killing Zoe' filme luzea.
Martxoaren 19an:

‘i Quieres que te lo cuente?’ filme
laburra eta Stanley Kubricken
‘Telefono Rojo (volamos hacia
MoscU)

Martxoaren 26an:

‘Vet-Nam’ filme laburra eta Lars
Von Trier zuzendariaren ‘Los idiotas’.

MENDI-IRTEERA

Pedro Xaleta-Okabe-
Ezterenzubi

Euskal herriko zazpi herrialdeetako
mendi altuenak egiteko antolatutako
programazioaren barruko 3. etapa,
Nafarroa Beherean. Irteera
martxoaren 26an izango-da. |

NAPARTHEID

Euskarazko komiki-fanzine
bakarra.

Pasaiatarrentzat harpidetza-zerbi-
tzu berezia jarri dute, ondoko hel-
biderat idatziz: Napartheid.127
postakutxatila. Trintxerpe.

Izan funtsa.

NAPARTH

Berriro ere agertu da Pasaiako
zonbait tabernetan onddo napar
berezia, NAPARTHEID izenekoa
hain xuxen.

Ia 12 urte igaro badira ere, NA-
PARTHEID sortzea bultzatu zuten
arrazoiak ez dira desagertu, area-
gotu baizik. Urte hauek ez dute
komiki-fanzine honen funtsa
deuseztu. Izaera managrafikoari
eutsi dio, nolabaiteko maiztasuna
ere lortu du, hiruhilabetekari ku-
tsua hartuta; azalak arras deiga-
rriak, barrukaldean marrazkilari
berriei tokia eginez. Bertzalde,
ekintza paraleloak ere burutzen
ari dira, nabarmenena Pasaian bi-
rritan izan den fanxinoteka dela-
rik: mundu osoan zehar jasotzen
ari diren fazinez osatutako libu-
rutegi ibiltaria. Webgune dotorea
honen inguruan antolatutakoa!
www.napartheid.org

Hemendik aitzinerat ustekabe bat
baino gehiago emanen dutela ira-
garri digute, animazio, sorkuntza
eta teknologia berriak uztartuz.
Adi egon, hortaz.l

DAVID ZAPIRAIN

LIBURUA
“PASAIA BLUES”
Harkaitz Cano

Luizao Brasildarraren historia
datorkit gogora. Hanketan baloi
bat zuela hazi zen. Eskolarteko
txapelketetan areriorik gabekoa,
txunditurik uzten zuen ikusle oro.
Laister jarri zituen Europar talde
batek atzamarrak, honen gainean,
eta, egunkari handienetako prota-
gonista bilakatu zen berehala. Jo-
katzen hasi bezain pronto, age-
rian geratu ziren haren dohaiak;
erregatean abila bazen, zer esanik
ez txutean, lasterketa bizia zuen,
eta defentsan ez zen bere pareko-
rik. Baina gauza guztiak bezala ba-
zuen bere alderdi txarra ere: ez
zuen urte osoan gol bat bera ere
sartu.

Antzeko zerbait gertatu zaio
Harkaitzi nire ustetan. Estilo atse-
ginekoa da bere idazkera, eta
hausnarketa sakonekoa. Abila da
genero nahasketan, eta sentikor-
tasunez mamitu ditu pertsonaien
kezka eta nahiak. Baina hainbes-
tekoa izan da oldartu nahi izan
duena, apur bat hankamotz gera-
tu dela emaitza. Dizdiratsua hale-
re.ll

LANDER GARRO

KONTZERTUA

RAGE AGAINST THE MACHINE
Donostian, 2000/02/13

Zack De La Rocha, RATM talde-
ko abeslaria, tipo meharra da, lu-
zexKka, kaletik pasiatzen ikusiko
bazenute, zinez, ez zeniokete be-
reziki arreta handirik jarriko. Mi-
krofono batekin, eskenatokian,
aldiz, guztiz eraldatzen da: eraso-
korra, bortitza... Halakoak dira
RATM-ekoak, bizitza bera 3 edo 4
minututako piluletan, beren kan-
tuetan, nolakoa den esaten digu-
ten Los Angeleseko lau hiritar.
Eta aurrean dauzkaten 8.000 per-
tsona, aldez aurretik eurengana-
tuak badituzte gainera, kontzer-
tua jai bihurtzen da, eta kantu
bakoitza machine-aren* aurkako
ereserki bat.

"Bombtrack", "The Battle of L.A."
... abestiak aurrera doaz. Zack-en
Rap-ean rage-a* nabaria da eta
guztiak saltoka, etengabe, gehia-
go eskatuz, eta Pum! Bat-batean
"Bullet in your head", eromena,
eta Danba!, amaitzeko "Killing in
the name of...". Zezen plaza
odoltsuak lanak izango ditu o-
tsailaren 13 hau ahazten.
Machine: sistema, boterea .

Rage: amorrua, gorrotoa.

Against: kontra, aurka.ll

aldizkaria hilero dohainik zure etxeko postontzian jaso nahi baduzu, bete ezazu
beheko aldean duzun harpidetza txartela, eta bidal iezaguzu behean aipatzen den helbide-

ra.

ARNASA EUSKARA ELKARTEA
“BRANKA aldizkaria”
ESKALANTEGI KALEA 38, BEHEA -
20110 PASAIA (Gipuzkoa)

Tel.:943 34 10 45

Aldizkari honek Pasaiako udalaren 4
laguntza jaso du

"Garbi daukat Madrilen egon behar dela,
aurpegia eman behar dela"

EA, zure hitzari eutsiz

Ezin da aukerarik Bakeak eta euskal arazoaren

galdu Euskal Herriaren irtenbide politikoak gizartearen esku
etorkizuna erabakitzen  egon behar duela aldarrikatzen
den erakunde guzti- badugu, kontsekuenteak izan eta
guztietan esku hartzeko. Madrilen egon beharra daukagu.

Han egonda
bakarrik defenda
ditzakegu gure
eskubideak tinko
eta koherentziaz.

alkartasuna

Begona Errazti Euskal Sozialdemokrazia

Begona Lasagabaster

Nestor Basterretxea



